
Synacthen–test 
Vegleiðing til foreldur 



Hvat er Arginin-test? 

Góðu foreldur. 

Barn tykkara skal hava framt eina “synacthen-test”. Endamálið 

við hesari kanningini er, at kanna um útskiljan av cortisol frá 

hjánýrunum er í lagi. Synacthen er eitt slag av medisini, sum 

kann stimbra framleiðsluna av cortisol. 

 

Áðrenn kanningina: 

Tit skulu møta á barnadeildini til avtalaðu tíðina. 

Kanningin skal setast í gongd áðrenn kl 10.00 um morgunin, so 

týdningarmikið er, at tit møta til tíðina. 

Tað er ikki neyðugt hjá barninum at vera fastandi, og kann tað 

eta sum vant. 

Um barn tykkara  tekur Hydrokortison ella fær astma-medisin 

dagliga, skal hetta pauserast 12 tímar áðrenn kanningina. 

Um barnið tekur Prednisolon ella fær P-bollar, so set teg í 

samband við barnadeildina, fyri at fáa ráð um at pausera 

medisini áðrenn kanningina. 

Á barnadeildini: 

Barn tygara fær lagt eitt drop í handabakið ella albogakreppu. 

Til ber at leggja EMLA-plástur á handabakið, fyri at doyva 

húðina í samband við at drop verður lagt. Plástrið skal vera á 

húðini í 1 tíma áðrenn prikað verður. EMLA-plástur kunnu 

útflýggjast á barnadeildini og kunnu eisini keypast á 

apotekinum.  

Á barnadeildini(framhald): 

Blóðroyndir verða tiknar úr droppinum áðrenn og aftaná at 

Synacthen er givið.  

Blóðtrýstið verður kannað við jøvnum millumbilum. Kanningin 

tekur í alt áleið 1 tíma. 

Eftir kanningin er liðug: 

Tá kanningin er liðug verður tryggjað at barnið er væl fyri  - 

síðani verður droppið tikið úr arminum aftur og tit fara heim.  

Svar uppá blóðroyndir tekur vanliga 14 dagar.  

Hava tit spurningar í samband við kanningina, ber til at seta 

seg í samband við barnadeildina á: 

 

Email: barnadeildin@ls.fo 

Tlf: 304500 

